
Mannfallið var stórt hjá 07 
Vestur í summar. Tað man 
vera ein av orsøkunum til, at 
Tór-Ingar Akselsen aftur er á 
besta liðnum, og 38 ára gamli 
veteranurin hevur framvegis 
máltev. Tað vísti hann í gjár, 
tá ið 07 Vestur vann 3-0 á 
heimavølli ímóti B71. Tór-Ingar 
Akselsen var á vøllinum, inn
til tað restaði eitt korter, og 
undan steðginum skoraði hann 
tvey mál.

Sølvi Egilsson, sum var lið
formaður, nú Høgni Egilstoft 
Nielsen ikki var við, staðfesti 
3-0 heimasigurin stutt eftir 
steðgin.

Í Runavík var fríggjakvøldið 
undirhaldandi og spennandi 
grannauppgerð. Mórits Heini 
Mortensen skoraði 3-2 sigurs
málið fyri NSÍ í síðsta minutti. 

Tá hevði B68 í góða løtu pressað 
fyri at vinna.

Í gjárkvøldið vann B36 
4-1 ímóti Skála. 18 ára gamli 
Jóhann Joensen skoraði tjúgu 
teir seinastu minuttirnar hat
trikk fyri B36.

Tveir dystir vera týskvøldið. 

Ætlanin var, at KÍ og HB skuldu 
spæla týskvøldið í síðstu 
viku, men tann dysturin varð 
útsettur. Tí er støðutalvan eitt 
sindur misvísandi, og harvið er 
í løtuni ilt at rokna, hvussu tað 
stendur til við møguleikanum 
at flyta upp hjá 07 Vestur.

Tað var fagnaður í HB leguni, 
tá ið dómarin bríkslaði fyri 
síðstu ferð. Máltalvan vísti, at 
HB hevði vunnið 3-0. Trý tey 
undanfarnu árini hevur HB 
tapt finaluna. Tí var lætt at 
skilja, at fagnaðurin leygar
kvøldið var so stórur.

HB vann steypafinaluna 
í 2001 ímóti KÍ eftir brots
sparkskapping. Síðani hevur 

steypið ikki verið aftur í HB 
húsinum, men nú stendur tað 
har.

HB legði bragdliga fyri, og 
tað eydnaðist í fyrra hálvleiki 
at skora tvey mál ímóti EBS/
Skála, sum fyrsta hálva tíman 
var lítið sannførandi í verju
partinum.

Heidi Sevdal setti hol á 
við fínum skoti av brots

teigarmarkinum í 19. minutti, 
og tá ið ein hálvur tími var 
farin, økti Elin Maria Isaksen 
um munin til 2-0 við brots
sparki, og lítla løtu undan 
dystarenda staðfesti innskifta 
Julia Naomi Mortensen triva
liga HB sigurin.

Veteranurin Liljan av 
Fløtum fegnaðist, nú hon, 
eftir at hava tapt seks finalur, 
loksins var við til at vinna eina 
finalu.

-Vit hava ikki tapt ímóti 
EBS/Skála í ár, og vit vóru vísar 
í, at tað fór at eydnast, og tað 
eydnaðist.

Heidi Sevdal, sum skoraði 
fyrsta málið, var fegin:

-Hetta er fyrsta steypið, 
sum eg vinni við HB. Eftir at 
hava tapt fleiri finalur, er hetta 
framúr, sigur Heidi Sevdal.

Í EBS/Skála leguni ásannaðu 
tær, at HB hevði vunnið uppi
bornan sigur:

-Ungu spælararnir hjá okk
um hava verið óførar. Tær 
hava vant nógv, og vit rokna 
við, at framtíðin er ljós við so 
nógvum ungum spælarum, var 
viðmerkingin hjá Rakul Vestur
dal Magnussen hjá EBS/Skála. 

18 ÁRA TURKUR ER BURTUR

FÓTBÓLTUR

STEYPAKAPPINGIN KVINNUR: HB var 
greitt omaná ímóti EBS/Skála, sum fyrstu 
løtuna hevði stórar trupulleikar í verjuni

Tór-Ingar tvífaldur málskjútti
1.DEILD: Eftir trý tap á rað vann 07 Vestur, og vónin um uppflyting livir framvegis

1. deild menn støðan
LIÐ	 DS	 VD	 JD	 TD	 MF	 MÍ	 MM	 (%)	 ST.

1	 Víkingur II	 22	 13	 7	 2	 45	 20	 +25	 46 
2	 NSÍ II	 23	 14	 3	 6	 49	 34	 +15	 45
3	 07 Vestur	 23	 12	 5	 6	 51	 34	 +17	 41 
4	 KÍ II	 20	 12	 2	 6	 53	 30	 +23	 38
5	 B68	 23	 8	 7	 8	 40	 41	 -1	 31 
6	 B36 II	 23	 6	 6	 11	 38	 46	 -8	 24
7	 Skála II	 23	 4	 12	 7	 29	 37	 -8	 24 
8	 B71	 22	 6	 5	 11	 39	 57	 -18	 23
9	 HB II	 21	 5	 5	 11	 28	 37	 -9	 20 
10	 EB/Streymur II	22	 2	 6	 14	 30	 66	 -36	 12

NSÍ – B68 2-3 (2-0)
1-0: Pætur Turiðarson Skipanes 12.
2-0: Sølvi Sigvardsen 45.
2-1: Búi í Hjøllum 59.
2-2: Bárður Ó. Jensen 67.
3-2: Mórits Heini Mortensen 93.

07 Vestur – B71 3-0 (2-0)
1-0: Tór-Ingar Akselsen 13.

2-0: Tór-Ingar Akselsen 38.
3-0: Sølvi Egilsson 53.

B36 – Skála 4-1 (0-0)
1-0: Hannes Agnarsson 47.
2-0: Jóhann Joensen 70.
3-0: Jóhann Joensen 71.
3-1: Leivur Zachariasen br 75.
4-1: Jóhann Joensen br 90.

Máltindurin
Clayton Soares B71		  14
Andri Benjaminsen NSÍ	 12
Aksel B. Danielsen Skála	 10

Týsdagin 24. september
EB/Streymur – HB
Víkingur – KÍ

Leygardagin 28. 
september
KÍ – 07 Vestur
NSÍ – EB/Streymur
B68 – Víkingur
Skála - HB
B71 – B36

EBS/Skála – HB 
0-3 (0-2)
0-1: Heidi Sevdal 19.
0-2: Elin Maria Isaksen br 31.
0-3: Julia Naomi Mortensen 83.
EBS/Skála: Anna Sunadóttir 
Hansen – Durita Mikkelsen, 
Mirjam Huneck Davidsen, Randi 
Fagradal – Lea Lisberg, Kára 
Djurhuus, Ansy Sevdal Jacobsen, 
Sunnvá Fagradal, Silja Pálsdóttir 
Augustinussen – Rakul Vesturdal 
Magnussen, Bjarta E. Djurhuus
Venjari: Mathias Davidsen
HB: Eyðgerð Mikkelsen – Sunniva 
Willemoes, Liljan av Fløtum, Julia 
Helena Dahl Henriksen – Elin 
Maria Isaksen, Sára Samson 
Lamhauge, Marjun undir Kletti, 
Jónvá Hentze, Nadja Dam 
Johannesen – Heidi Sevdal, 
Rebekka Fjalsá Benbakoura
Venjari: Allan Dybczak


